Тэма ўрока:  Аляксей  Дудараў  «Вечар». “Звычайныя гісторыі” або жыццёвыя драмы старых?
Мэта ўрока: развіваць уменне выяўляць аўтарскую пазіцыю шляхам супастаўлення характараў галоўных персанажаў, і дзеянняў; падвесці вуч​няў да асэнсавання сувязі назвы п'есы з яе ідэяй, далучыць да асэнсавання мастацкай адметнасці твора.

Абсталяванне: партрэт пісьменніка, выстава афіш (яна папаўняецца новымі работамі).

Ход урока

I. Праверка дамашняга задання.

1. Працяг абароны намаляваных афіш (работа ў групах).

2. Выступленні вучняў (3—4) па пытаннях № 4, 5 з падручніка.

II. Слова настаўніка:

— Прачытаўшы п'есу, пазнаёміўшыся з героямі, мы, сапраўды, як бы чытаем «біяграфіі» герояў твора. Абапіраючыся на асабістыя ўражанні ад жыцця сённяшняй вёскі, на жыццё вясковых людзей, мы заўважаем, што твор А. Дударава «Вечар» вельмі жыццепадобны, рэалістычны, а яго героі становяцца нам блізкімі, мы перажываем за іх, хвалюемся, спачуваем. Папярэдні ўрок паказаў, што ў кожнага з герояў свая жыццёвая лінія, свая філасофія. А ў чым вытокі гэтай жыццёвай філасофіі? Чаму Мульцік добразычлівы да людзей, Ганна — адкрытая душа, сумленная, а Гастрыт нікчэмны, злосны чалавек? Відаць, прычына хаваецца ў тым, які ў кожнага з іх характар, якім было іх мінулае жыццё. Пастараемся супаставіць вобразы галоўных персанажаў і праз гэта супастаўленне зможам убачыць і зразумець, як жа сам аўтар ставіцца да сваіх герояў. 

ІІІ. Складанне табліцы.

Работа вядзецца па групах (у кожнай групе разглядаецца адзін вобраз) па пытаннях: мянушка, яе сэнс; жыццёвая драма; характар; жыццёвы прынцып. Сабраны матэрыял змяшчаецца ў табліцы.

Мэта такой самастойнай працы з тэкстам твора: развіваць уменне арыентавацца ў яго змесце, адбіраць матэрыял для характарыстыкі вобраза; заахвочваць вучняў рабіць першыя спробы самастойна характарызаваць герояў.

	Вызначальныя крытэрыі
	Мульцік
	Ганна
	Гастрыт

	Мянушкі, іх сэнс
	жартаўлівасць, весялосць (як у тым мультфільме для дзяцей,— чаканне добрага, цікавага), дзівацтва
	звычайнае імя, мянушкі няма
	пасля зносін з ім у людзей як быццам жывот   баліць, душа ные

	Характар
	добразычлівы, вясёлы, з чыстым сумленнем
	чулая, праніклівая, мудрая
	злы, няшчыры, недаверлівы, «няма цяпла ў душы»

	Жыццёвая драма
	дваіх дзетак пахаваў на вайне; перажыў пасляваенвую беднасць; смерць жонкі; апошні сын гадоў пяць нават не піша пісем
	трое дзетак у партызанах з голаду памерлі; старэйшы сын прапаў без вестак; муж з вайны вярнуўся паранены, праз два месяцы памёр; застаўся адзін сыян Віцька, у якога жыццё не склалася, забыўся на маці. Адна ўсё жыццё. Гаротніца.
	жыў паводле фальшыва-казённых прынцыпаў, ідэй; праводзіў ліыію партыі, рабіў тое, што загадае ўлада; пісаў даносы, ананімкі на сваіх аднавяскоўцаў — па жыцці быў «ідэйным прыдуркам».

Дзеці толькі грошы прысылаюць, “ адкупліваюцца”.

	Жыццёвы прынцып
	праца — аснова жыцця, а «святое ў жыцці толькі святло, цяпло, любоў і зямля»; «шчасце самому сабе рабіць трэба”
	«добра чалавеку, калі ў яго куточак ёсць родны на зямлі, дэе цябе чакаюць і помняць»
	«Я чэсны. Я справядлівы. А я не дазволю! Не дазволю ўсяму народу, гасударству галаву дурыць...»

«Пуста ў хляве —пуста і ў душы» (па жыцці  прымушае пакутаваць іншых; нічога не рабіць і яе мець лішніх клопатаў, а жыць лешп за іншых).


IV. Слова настаўніка:

— Сапраўды, выпрабаванне на чалавечнасць праходзяць не ўсе (як здарылася з героямі п'есы “Вечар”), але будзем спадзявацца, што такія праявы пачуццяў, як дабрыня, чуласць, спагада, будуць па жыцці вызначальнымі, як вераць героі п'есы Мульцік, Ганна. Яны не крыўдуюць на сваіх дзяцей, стараюцца іх паводзінам знайсці апраўданне, жывуць адным: аднойчы дачакацца той жаданай весткі ад роднага дзіцяці.

Узняўшы ў п'есе праблему адчужэння дзяцей ад бацькоўскага дому, аўтар напамінае кожнаму з вас пра святы абавязак: любіць і берагчы бацьку, маці, родны дом, Радзіму. Але як быць у вызначэнні аўтарскай пазіцыі ў дачыненні да герояў п'есы? Годас аўтара не гучыць, у гэтым адна з асаблівасцей п'есы. Падумайце над пытаннем: «Як аўтар адносіцца да герояў, які яго погляд на вырашэнне праблемы, пастаўленай у творы?»

(Папярэдняе заданне складанне табліцы — дасць аснову для адказу, дапаможа вызначыць майстэрства А. Дударава-драматурга. Вучні, адказваючы на гэта пытанне, прывядуць прыклады асаблівасцей сюжэтнай, кампазіцыйнай пабудовы п'есы, дасціпнасці і выразнасці мовы герояў, раскрыюць прыхаваны сэнс некаторых учынкаў, вылучаць мастацкія асаблівасці (сімволіка, аўтарскія рэмаркі, сцэнка фантазія, іранічнасць, добразычлівы жарт, фразеалагічныя адзінкі мовы і г. д.)

V. Падагульненне. Асновай можа стаць адказ на пытанне: “У чым сутнасць назвы п'есы "Вечар"?» На завяршэнне гаворкі настаўнік прывядзе выказванне Аляксея Дударава: «Жыццё — выпрабаванне чалавека на чалавечнасць. I ўвечары павінна свяціць сонца”.

Дамашяяе заданяе:

1. Прадумаць адказы на пытанні, змешчаныя на старонках падручніка.

2. Падрыхтаваць невялікае пісьмовае выказванне або апавяданне пра аднаго з герояў п'есы «Вечар», пры гэтым абавязкова ўлічыць адносіны аўтара да яго.

